
1. Herr, du driggst dien Krüüz nu, geihst för uns in`n Dood. doch dat schenkt uns Leewen un gifft nieen Mood.
Refrain: Kyrie eleison, du büst operstahn! Hölp uns ut uns` Bangnis, laat uns seeker gahn.

2. Laat uns nu Gott bidden, dat op unse Fahrt Freeden unse Harten un de Welt bewahrt. 
Refrain: Kyrie eleison, du büst operstahn! Hölp uns ut uns` Bangnis, laat uns seeker gahn.

3. Denn de Eerd, se klaagt uns an bi Dag un Nacht, doch de Himmel seggt uns: Allens is vullbracht.
Refrain: Kyrie eleison, du büst operstahn! Hölp uns ut uns` Bangnis, laat uns seeker gahn.

4. Laat uns nu Gott lööwen, leewen ut sien Licht. Streng: dat is sien Güte, gnädi sien Gericht.
Refrain: Kyrie eleison, du büst operstahn! Hölp uns ut uns` Bangnis, laat uns seeker gahn.

5. Denn de Eerd, se jaagt uns op den Afgrund to. Doch de Himmel fraagt uns: worum twiefelst du?
Refrain: Kyrie eleison, du büst operstahn! Hölp uns ut uns` Bangnis, laat uns seeker gahn.

6. Hart op diene Schuller leeg dat Krüüz, o Herr, warrd to`n Leewensboom nu un gröönt mehr un mehr.
Refrain: Kyrie eleison, du büst operstahn! Hölp uns ut uns` Bangnis, laat uns seeker gahn.

Quelle: EG 97 „Holz auf Jesu Schulter“. Bearbeitet und in das Plattdeutsche übertragen von: Peter Schuchardt.

